
Pou Piblikasyon Imedyat: 5 septanm 2013 

GOUVÈNÈ CUOMO ANONSE NOUVO PLAN POU TRANSFÒMASYON SPEKTAKILÈ KÒT BUFFALO 

Faz 1 plan an gen ladann transfè apeprè 400 ak tè, kreyasyon premye plaj piblik pou moun benyen 

Buffalo janm genyen, ak yon pwosesis elaborasyon yon vizyon kominotè konplè 

 

Gouvènè Andrew M. Cuomo te anonse jodi a plan li genyen pou yon transfòmasyon spektakilè kòt 

Buffalo a. Premye eleman plan an mande transfè jiska 400 ak tè sou Outer Harbor a soti nan men 

Niagara Frontier Transportation Authority (NFTA) pase nan men Eta a, pou reyalize pi vit objektif 

kominote a pou yo ogmante okazyon fiti pou moun amize yo ak pou yo ankouraje redevlopman sou kòt 

Buffalo a. 

 

Dapre propozisyon an, Erie Canal Harbor Development Corporation (ECHDC) pral achte tè nan men NFTA 

pou planfye devlopman ak itilizasyon fiti, epi New York State Office of Parks, Recreation and Historic 

Preservation (OPRHP) pral jere mwatye pwopriyete a, kap rantre Small Boat Harbor ak Gallagher Beach  

kòm yon nouvo pak eta a. Yon pwosesis piblik pral lanse pou detèmine avni yon lòt 130 ak tè sou Outer 

Harbor a epi jwenn kijan espas ouvri a dwe sèvi pou resisite kòt la. 

 

“Buffalo se yon bèl vil ki sitiye an fas yon lak epi kominote a merite yon kòt premye klas,” te deklare 

Gouvènè Cuomo. “Dapre plan sa, nou pral franchi premye faz transfòmasyon kòt Buffalo a pou atire 

nouvo envestisman ak biznis, epi konstwi yon pak kalite siperyè ak premye plaj piblik pou moun benyen 

nan Vil la pou sèvi rezidan lokal ak pou atire vizitè tou. Transfè anwivon 400 ak tè sou Outer Harbor nan 

men Eta a pou revitalizasyon ak devlopman pral chita sou efò san rete nou pou stimile devlopman 

ekonomik, ogmante touris epi kreye dyòb pou tout rejyon an. Sa ki pi enpòtan, inisyativ sa tral finalman 

pote pou moun rejyon lwès New York sa yo t ap mande depi plizyè lane:  yon kòt ki fè fyète yo.” 

 

Nan kad plan an, OPRHP pral travay pou kreye yon plaj pou moun benyen nan Gallagher Beach, ki pral 

premye plaj piblik pou moun benyen nan Vil Buffalo. New York State Department of Transportation 

(DOT) fenk fin fè amelyorasyon nan Gallagher Beach, tankou yon nouvo paviyon, pwomnad, tab piknik 

ak tab jwèt echèk, pou l ka tounen yon espas rasanbleman ki gen plizyè aktivite. 

 

Anplis, yon pwosesis planifikasyon detaye pral esplore kijan pou yo reitilize mòso 130 ak tè  ki sou Outer 

Harbor a grasa opòtinite piblik la pral genyen pou l pote lide ak sa l panse sou devlopman kòt la. Yo pral 

nonmen yon konsiltan ki gen espètiz nan angajman kominotè epi planifikasyon itilizasyon miks espas 



 

Haitian Creole 

louvri pou mennen efò sa. Anplis, yon komite konsiltan nèf manm ki gen nsenk manm ki jwenn 

ominasyon yo nan men ECHDC ak kat manm ki jwenn nominasyon yo nan men Majistra a pral tabli pou 

ofri rekòmandasyon sou devlopman fiti pou kòt la. 

 

Komisyonè NYS Office of Parks, Recreation and Historic Preservation, Rose Harvey, te di konsa, “Yon bò 

dlo anime ak aksesib ka transfòme kalite lavi yon kominote. Mwen remèsye Gouvènè Cuomo ak tout 

patnè nou yo pou plan kreyatif sa kap pote yon nouvo resous estraòdinè pou aktivite rekreyasyon pou 

vil Buffalo.” 

 

“Se pi bon rezilta posib nou te ka imajine” te deklare Prezidan NFTA a, Howard Zemsky. “Parks pral 

garanti aksè piblik pèmanan nan pò plezans bato ak plaj Gallagher a, epi bagay sa yo te pi gwo priyorite 

NFTA. ECHDC spesyalize nan planifikasyon/devlopman kòt epi NFTA spesyalize nan transpò, sa ki gen 

anpil bon sans.  Sa pa tap posib san lidèchip ak angajman Gouvènè a pou l retire transpò piblik la nan 

move sitiyasyon depans reyablitasyon enviwonman fiti. Li kraze blokaj sa ki te anpeche pwogrè pò 

avanpò a andan plizyè dizèn lane.” 

 

“Apre prensip jeneral pou aksè piblik ECHDC a, nou kontan anpil ak opòtinite sa pou konstwi siksè 

Canalside la epi anbake pou yon nouvo defi,” te deklare Prezidan ECHDC la, Robert Gioia. “Nou pral pòte 

opòtinite sa nan dyalog ant ajans gouvenman an, lidè sivil, òganizasyon ki pap fè pwofi yo, òganizasyon 

katye, biznis lokal ak fondasyon anvan yo pran yon desizyon pou yo ka garanti Nouyòkè nan rejyon lwès 

New York defini pi bon opsyon pou revitalize ak rekonstwi ekonomi Buffalo ak espas pou aktivite 

rekreyasyon li yo. Se yon etap enpòtan ki te bezwen franchi pou yo resisite kòt nou an.” 

 

Akò ant plizyè aktè sa pral pèmèt ECHDC ak OPRHP pran responsablite tè a nan men NFTA epi sipèvize 

operasyon l, antretyen ak devlopman fiti li. De tèminal pò ki nan zòn lan, men pa nan tit pwopriyete a, 

sipoze vann oubyen lwe, pou pote yon nouvo souf nan de strikti kòt la ki bandonnen depi lontan epi 

fasilite envestisman sektè prive ak kreyasyon dyòb. Tout aktè yo dakò pou NFTA opere pò plezans bato a 

pandan sezon navigasyon 2014 la nan kad tranzisyon an. 

 

Eleman enpòtan akò a gen ladann tou sa ki annapre yo: 

• ECHDC pral vin pwopriyetè mòso tè Outer Harbor ki rete apre NFTA fin vann Tèminal A ak B. 

ECHDC pral vin pwopriyetè tèminal pò yo si pou nenpòt rezon vant pò a ki sipoze fèt la pa fèt. 

• OPRHP pral opere Gallagher Beach ak Small Boat Harbor a kòm yon nouvo pak eta a. 

• State Parks pral pran kontwòl Small Boat Harbor a nan mwa me 2015. Apre sa, pèsonèl NFTA a 

pral travay anba sipèvizyon OPRHP. 

• OPRHP pral jere Gallagher Beach, ak tou esplore posiblite pou kreye yon plaj piblik pou moun 

benyen. 

• ECHDC pral peye $1 pou pwopriyete a. 

• Yon gwoup konsiltan pral tabli pou etidye fiti devlopman sou tout pwopriyete a. 

• Eta New York pral responsab pou tout depans amelyorasyon ak fonksyònman ekipman ak 

antretyen sou pwopriyete a. 

NFTA a, yon ajans ayewopò ak transpò piblik, te posede 400 ak pwopriyete bò dlo a ki sou Lake Erie a ki 

gen non Outer Harbor depi lane 1950 yo. Pou kounye a, sit la gen ladann Niagara Frontier 

Transportation Authority (NFTA) Small Boat Harbor, pi gwo marina nan Eta New York; Dug’s Dive, yon 

restoran kap fonksyone nan Small Boat Harbor a; Tèminal A ak B, anviwon 400.000 pye kare ki vid 

kounye a yo pral vann pou devlopman ak reitilizasyon; ak 130 ak espas louvri. 

 

Lè li te rekonèt devlopman bò dlo a pa te nan prensipal misyon li yo, nan kòmansman lane 2012, NFTA te 

kòmanse yon pwosesis pou l vann pwopriyete Outer Harbor a. 

 

Kongrèsmann Brian Higgins te di konsa, “Pandan prèske sis dizèn lane yo, yon gwo pòsyon nan Outer 

Harbor Buffalo a te manke envestisman enpòtan epi pa te itilize ase anba kontwòl yon otorite ki te gen 

kòm fokis prensipal transpò piblik kòm obligasyon. Sou dizan ki sot pase yo te genyen pwopozisyon ki 

tap mande transfè pwopriyete NFTA nan rezo State Park la men otorite Eta a pa te janm fini travay la. 

Jodi a, Gouvènè Cuomo yon lòt fwa ankò montre jan li konprann byen sa ki enpòtan pou rejyon lwès 

New York ak tou kapasite esepsyonèl li pou fè bagay yo abouti. Transfè sa kenbe pwomès Gallagher 

Beach ak Small Boat Harbor pral finalman resevwa atansyon yo merite pandan pwopriyete a ap rete 

anba nòm elve rezo New York State Park la genyen yo. Anba nouvo lidèchip Gouvènè Cuomo ak Prezidan 

NFTA a, Howard Zemsky. moun nan rejyon lwès New York kapab reklame dwa yo pou gen aksè piblik 

nan bò dlo a pou jenerasyon kap vini yo.” 

 

Majistra Vil Buffalo a, Byron Brown, te di konsa, “Se yon lòt bèl jounen pwogrè nan transfòmasyon 

kontini kòt Buffalo. Gouvènè Cuomo jwe yon wòl enpòtan nan transfòmasyon sa ki gen ladann anons 

jodi a. Mwen vle remèsye Gouvènè a pou sipò san fay li pou Buffalo ak rejyon lwès New York.” 

 

Senatè Mark Grisanti te di konsa, “Antanke Senatè 60yèm distri Sena a, ki kouvri kòt la soti Grand Island 

rive Brant, epi gen ladann avan ak aryè pò Buffalo, devlopman kòt Buffalo se youn nan pi gwo priyorite 

m. Buffalo gen pi gwo kòt ki pa devlope nan peyi Etazini, epi m aplodi tout aktè ki travay pou fè kòt 

Buffalo gen menm siksè ak lòt gwo vil. M ap tann tou kreyasyon dyòb ki pral vini ak devlopman fiti kòt 

Buffalo a.” 

 

Manm Asanble Sean Ryan te di konsa, “Nouvèl jodi a se yon lot pa pozitif ki fèt pou kòt Buffalo a Aksè 

piblik sou kòt la se toujou pi gwo priyorite m pandan pwosesis sa, epi aksyon yo pran jounen jodi a pral 

ede fè priyorite sa tounen reyalite. M ap remèsye Gouvènè Cuomo pou atansyon li te bay pwoblèm sa, 

ak pou presyon li mete sou devlopman pèmanan kòt nou an. Pandan pwosesis piblik la ap mache pou 

detèmine itilizasyon pou yon gwo pòsyon nan tè sa, aksè piblik sou kòt nou an dwe rete objektif nimewo 

en an. Konekte kominote a ak dlo a pral prensipal eleman yon bèl plan revitalizasyon.” 

